
SAMÞYKKT 
um breytingu á samþykkt um stjórn og fundarsköp Borgarbyggðar  

nr. 376/2007 með síðari breytingum. 
 

1. gr. 
17. grein samþykktarinnar verður svohljóðandi: 

Fundarstaður. 
Sveitarstjórnarfundi skal að jafnaði halda í heyranda hljóði og almenningi heimilaður aðgangur 

að þeim eftir því sem húsrúm leyfir. 
Sveitarstjórnarfundur skal haldinn í húsnæði sem fullnægir ákvæðum skipulagslaga og laga um 

mannvirki og byggingarreglugerðar um aðgang fatlaðs fólks. 
Sveitarstjórn getur ákveðið að einstök mál verði rædd fyrir luktum dyrum án útsendingar þegar 

það telst nauðsynlegt vegna eðlis málsins, svo sem viðkvæm einkamál manna eða viðskiptamál sem 
æskilegt er vegna hagsmuna sveitarfélagsins að rædd verði fyrir luktum dyrum. Jafnframt getur 
sveitarstjórnin ákveðið að sveitarstjórnarfundur þar sem eingöngu er fjallað um slík mál verði 
haldinn fyrir luktum dyrum án útsendingar. Tillaga um að mál skuli rædd fyrir luktum dyrum skal 
afgreidd umræðulaust í sveitarstjórn. 

Óheimilt er að skýra frá því sem fram kemur við umræður á lokuðum fundi í sveitarstjórn. 
 

2. gr. 
23. grein samþykktarinnar verður svohljóðandi: 

Vanhæfi sveitarstjórnarmanns. 
Sveitarstjórnarmanni ber að víkja sæti við meðferð og afgreiðslu máls þegar það varðar hann 

eða nána venslamenn hans svo sérstaklega að almennt má ætla að viljaafstaða hans mótist að 
einhverju leyti þar af. 

Sveitarstjórnarmenn eru ekki vanhæfir þegar verið er að velja fulltrúa til trúnaðarstarfa á vegum 
sveitarstjórnarinnar eða ákveða þóknun fyrir slík störf. 

Sveitarstjórnarmenn sem jafnframt eru starfsmenn sveitarfélagsins og hafa sem slíkir átt þátt í 
að undirbúa tiltekið mál sem lagt er fyrir sveitarstjórnina eru alltaf vanhæfir þegar sveitarstjórnin 
fjallar um málið. Þetta á þó hvorki við um sveitarstjóra né þegar sveitarstjórnin fjallar um og 
afgreiðir fjárhagsáætlanir og ársreikninga sveitarfélagsins. 

Sveitarstjórnarmanni sem veit hæfi sitt orka tvímælis ber að vekja athygli sveitarstjórnar á því. 
Kynnir þá forseti að viðkomandi sveitarstjórnarmaður hafi vakið athygli forseta á tengslum sínum 
við mál og mun yfirgefa fundarsal komi sá liður til umræðu. Sá sem er vanhæfur í einstöku máli við 
afgreiðslu fundargerða fastanefnda Borgarbyggðar, og víkur af fundi af þeim orsökum, er ekki 
vanhæfur til að greiða atvæði um fundargerðina. 

Sveitarstjórn sker umræðulaust úr um hvort mál er svo vaxið að einhver sveitarstjórnarmanna sé 
vanhæfur. Sveitarstjórnarmaður sem hlut á að máli má taka þátt í atkvæðagreiðslu um hæfi sitt. 

Sveitarstjórnarmaður sem vanhæfur er við úrlausn máls skal yfirgefa fundarsal sveitarstjórnar 
við meðferð og afgreiðslu þess en er heimilt að gera stuttlega grein fyrir afstöðu sinni. 

 
3. gr. 

24. grein samþykktarinnar verður svohljóðandi: 
Málfrelsi fundarmanna. 

Sveitarstjórnarmaður hefur málfrelsi, tillögurétt og atkvæðisrétt á sveitarstjórnarfundum. 
Sveitarstjórnarmaður sem taka vill til máls skal óska heimildar forseta. Að jafnaði skulu sveitar-
stjórnarmenn taka til máls í þeirri röð sem þeir hafa kvatt sér hljóðs. Víkja má frá þeirri reglu ef um 
er að ræða sveitarstjóra, framsögumann í máli eða sveitarstjórnarmann sem óskar að gera stutta 
athugasemd eða koma leiðréttingu á framfæri. Hafi tveir eða fleiri sveitarstjórnarmenn kvatt sér 
hljóðs samtímis ákveður forseti í hvaða röð þeir skuli tala. Forseti kynnir ræðumenn áður en þeir 
koma í ræðustól. Ætli forseti sér að taka til máls um þau mál sem til umræðu eru, skal varaforseti 
taka við stjórn fundarins á meðan. 

4. gr. 

57. grein verður svohljóðandi: 
Nefndir, ráð, stjórnir, tilnefningar og kosningar. 

Sveitarstjórn kýs fulltrúa í eftirtaldar nefndir, ráð og stjórnir. Sveitarstjórn kýs formenn og 
varaformenn byggðarráðs, velferðarnefndar, fræðslunefndar, tómstundanefndar, umhverfis- og 
skipulagsnefndar, landbúnaðarnefndar, Borgarfjarðarstofu, eldriborgararáðs og nýbúaráðs. 
A. Fulltrúar kjörnir til eins árs á fundi í júní ár hvert: 
1. Byggðarráð. Þrír sveitarstjórnarmenn og þrír til vara í byggðarráð skv. 38. gr. sveitarstjórnar-

laga nr. 45/1998 auk þess áheyrnarfulltrúa og annan til vara með málfrelsi og tillögurétt frá lista 
sem ekki fær kjörinn fulltrúa. Eingöngu sveitarstjórnarmenn eru kjörgengir í byggðarráð sem 
aðalmenn. 

2. Samtök sveitarfélaga á Vesturlandi. 5 fulltrúar og jafnmargir til vara á aðalfund Samtaka 
sveitarfélaga á Vesturlandi samkvæmt lögum samtakanna. 

B. Fulltrúar í fastanefndir kjörnir út kjörtímabilið á fyrsta eða öðrum fundi að afloknum 
sveitarstjórnarkosningum: 

1. Velferðarnefnd. Fimm fulltrúar og jafnmargir til vara skv. 5. gr. laga um félagsþjónustu 
sveitarfélaga nr. 40/1991. Nefndin fer með jafnréttismál samkvæmt lögum um jafnan rétt og 
jafna stöðu kvenna og karla nr. 10/2008 og málefni samkvæmt áfengislögum nr. 75/1998. 
Velferðarnefnd hefur eftirlit með daggæslu í heimahúsum, umsjón með framkvæmd laga um 
málefni fatlaðra nr. 59/1992 og málefni aldraðra samkvæmt lögum um málefni aldraðra nr. 
125/1999. Nefndin fer með húsnæðismál samkvæmt lögum um húsnæðismál nr. 44/1998, svo 
og húsaleigumál samkvæmt húsaleigulögum nr. 36/1994. Nefndin fer með önnur málefni 
samkvæmt erindisbréfi sem henni er sett. 

2. Fræðslunefnd. Fimm fulltrúar og jafnmargir til vara. Nefndin fer með málefni leikskóla 
samkvæmt lögum um málefni leikskóla nr. 90/2008 , málefni grunnskóla samkvæmt lögum um 
grunnskóla nr. 91/2008, málefni tónlistarskóla samkvæmt lögum um fjárhagslegan stuðning við 
tónlistarskóla nr. 75/1985 og samkvæmt ákvæðum samstarfssamninga sem um rekstur tónlistar-
skóla gilda hverju sinni og málefni framhaldsskóla samkvæmt lögum um framhaldsskóla nr. 
92/2008 og samstarfssamninga um rekstur framhaldsskóla sem gilda hverju sinni. Nefndin fer 
með önnur málefni samkvæmt erindisbréfi sem henni er sett. 

3. Tómstundanefnd. Fimm fulltrúar og jafnmargir til vara. Nefndin fer með æskulýðsmál skv. 
æskulýðslögum nr. 70/2007. Nefndin fer með önnur málefni samkvæmt erindisbréfi sem henni 
er sett. 

4. Umhverfis- og skipulagsnefnd. Fimm fulltrúar og jafnmargir til vara. Nefndin fer með skipu-
lags- og byggingarmál samkvæmt skipulagslögum nr. 123/2010, skipulagsreglugerð nr. 
400/1998 og byggingarreglugerð nr. 441/1998, með umferðarmál samkvæmt umferðarlögum nr. 
50/1987 og með veitumál samkvæmt ákvæðum laga og reglugerða um vatns- og hitaveitur. 
Loks fer nefndin með umhverfis- og náttúruverndarmál samkvæmt náttúruverndarlögum nr. 
44/1999. Nefndin fer með önnur málefni samkvæmt erindisbréfi sem henni er sett. 

5. Landbúnaðarnefnd. Fimm fulltrúar og jafnmargir til vara. Nefndin fer með landbúnaðarmálefni 
sbr. lög um búfjárhald o.fl. nr. 103/2002 og lög um vernd, friðun og veiðar á villtum fuglum og 
villtum spendýrum nr. 64/1994. Nefndin fer með önnur málefni samkvæmt erindisbréfi sem 
henni er sett. 

6. Borgarfjarðarstofa. Fimm fulltrúar og jafnmargir til vara. Nefndin fer með menningarmál og 
atvinnu- og markaðsmál samkvæmt samþykktum þar um. Nefndin fer með stjórn Listasafns 
Borgarness. Nefndin fer með önnur málefni samkvæmt erindisbréfi sem henni er sett. 

7. Kjörstjórn. Þrír fulltrúar og jafnmargir til vara í kjörstjórn. Kjörstjórn fer með þau verkefni sem 
henni eru falin samkvæmt ákvæðum laga um kosningar til sveitarstjórna nr. 5/1998 og laga um 
kosningar til Alþingis nr. 24/2000. 

8. Undirkjörstjórnir. Sveitarstjórn kýs sex undirkjörstjórnir, eina fyrir hverja kjördeild: 
a. Borgarneskjördeild fyrir Borgarnes og Borgarhrepp. 
b. Þinghamarskjördeild fyrir Norðurárdals-, Stafholtstungna- og Þverárhlíðarhrepp. 

c. Lyngbrekkukjördeild fyrir Álftanes- og Hraunhrepp. 
d. Lindartungukjördeild fyrir Kolbeinsstaðahrepp. 
e. Kleppjárnsreykjakjördeild fyrir Andakíls-, Lundarreykjadals- og Reykholtsdalshrepp. 
f. Brúaráskjördeild fyrir Hvítársíðu- og Hálsahrepp. 
Í hverja undirkjörstjórn skal kjósa þrjá fulltrúa og jafnmarga til vara. Undirkjörstjórnir fara með 
kosningar samkvæmt lögum um kosningar til sveitarstjórna nr. 5/1998 og um kosningar til 
Alþingis nr. 24/2000. 

9. Fjallskilanefnd. Sjö fulltrúar og jafnmargir til vara. Aðalfulltrúar skulu vera sömu menn og eru 
formenn afréttar- og fjallskilanefnda skv. 10. lið. Nefndin fer með yfirumsjón fjallskilamála í 
sveitarfélaginu. Nefndin fer með önnur málefni samkvæmt erindisbréfi sem henni er sett. 

10. Afréttar- og fjallskilanefndir. Sveitarstjórn kýs sjö afréttar- og fjallskilanefndir: 
a. Fjallskilanefnd Kolbeinsstaðahrepps. Þrír fulltrúar og jafnmargir til vara. 
b. Afréttarnefnd Hraunhrepps. Þrír fulltrúar og jafnmargir til vara  
c. Afréttarnefnd Álftaneshrepps. Þrír fulltrúar og jafnmargir til vara. 
d. Afréttarnefnd Borgarhrepps, Stafholtstungna og Norðurárdals vestan Norðurár. Fjórir full-

trúar og jafnmargir til vara. 
e. Afréttarnefnd fyrir Stafholtstungur, Þverárhlíð, Norðurárdal, sunnan Norðurár og Hvítár-

síðu. Fjórir fulltrúar og jafnmargir til vara. 
f. Fjallskilanefnd Rauðsgilsréttar. Þrír fulltrúar og jafnmargir til vara. 
g. Fjallskilanefnd Oddstaðaréttar. Þrír fulltrúar og jafnmargir til vara. 
Afréttar- og fjallskilanefndir fara með afréttar- og fjallskilamál undir yfirstjórn sveitarstjórnar. 
Formenn nefndanna fara með atkvæðisrétt í veiðifélögum fyrir afréttarlandi. 

11. Stjórn fólkvangsins í Einkunnum. Þrír fulltrúar og jafnmargir til vara samkvæmt samningi sem 
umhverfisráðherra hefur staðfest í umboði Umhverfisstofnunar. 

12. Skoðunarmenn sveitarsjóðsreikninga. Tveir skoðunarmenn og jafnmargir til vara samkvæmt 
sveitarstjórnarlögum nr. 45/1998. 

13. Húsnefnd Lindartungu. Þrír fulltrúar og jafnmargir til vara. Húsnefndin skal kosin á fyrsta eða 
öðrum fundi nýkjörinnar sveitarstjórnar og er kjörtímabil hennar hið sama og sveitarstjórnar. 
Húsnefnd fer með rekstur félagsheimilisins samkvæmt lögum um félagsheimili og samþykktum 
fyrir Lindartungu. 

14. Húsnefnd Lyngbrekku. Þrír fulltrúar og jafnmargir til vara. Húsnefndin skal kosin á fyrsta eða 
öðrum fundi nýkjörinnar sveitarstjórnar og er kjörtímabil hennar hið sama og sveitarstjórnar. 
Húsnefnd fer með rekstur félagsheimilisins samkvæmt lögum um félagsheimili og samþykktum 
fyrir Lyngbrekku. 

15. Húsnefnd Valfells. Þrír fulltrúar og jafnmargir til vara. Húsnefndin skal kosin á fyrsta eða öðrum 
fundi nýkjörinnar sveitarstjórnar og er kjörtímabil hennar hið sama og sveitarstjórnar. Húsnefnd 
fer með rekstur félagsheimilisins samkvæmt lögum um félagsheimili og samþykktum fyrir 
Valfell. 

16. Húsnefnd Þinghamars. Þrír fulltrúar og jafnmargir til vara. Húsnefndin skal kosin á fyrsta eða 
öðrum fundi nýkjörinnar sveitarstjórnar og er kjörtímabil hennar hið sama og sveitarstjórnar. 
Húsnefnd fer með rekstur félagsheimilisins samkvæmt lögum um félagsheimili og samþykktum 
fyrir Þinghamar. 

17. Húsnefnd Brúaráss. Tveir fulltrúar og jafnmargir til vara. Húsnefndin skal kosin á fyrsta eða 
öðrum fundi nýkjörinnar sveitarstjórnar og er kjörtímabil hennar hið sama og sveitarstjórnar. 
Húsnefnd fer með rekstur samkomuhússins samkvæmt lögum um félagsheimili og samþykktum 
fyrir samkomuhúsið Brúarás. 

18. Húsnefnd Brúnar. Tveir fulltrúar og jafnmargir til vara. Húsnefndin skal kosin á fyrsta eða 
öðrum fundi nýkjörinnar sveitarstjórnar og er kjörtímabil hennar hið sama og sveitarstjórnar. 
Húsnefnd fer með rekstur samkomuhússins samkvæmt lögum um félagsheimili og samþykktum 
fyrir samkomuhúsið Brún. 

19. Ungmennaráð. Fimm fulltrúar og jafnmargir til vara. Gerir tillögur til sveitarstjórnar um 
málefni ungmenna. Ráðið er skipað samkvæmt samþykktum um ungmennaráð. 

20. Eldriborgararáð. Átta fulltrúar og jafnmargir til vara. Gerir tillögur til sveitarstjórnar um 
málefni eldri borgara. Ráðið er skipað samkvæmt samþykktum um eldriborgararáð. 

21. Nýbúaráð. Fimm fulltrúar og jafn margir til vara. Gerir tillögur til sveitarstjórnar um málefni 
nýbúa. Ráðið er skipað samkvæmt samþykktum um nýbúaráð. 

C. Aðrir fulltrúar kjörnir á fyrsta eða öðrum fundi að afloknum sveitarstjórnarkosningum: 
Hér er um að ræða stjórnir stofnana með sjálfstæðan fjárhag og tilnefningar í samstarfsráð sem 
hafa endanlegt ákvörðunarvald í málefnum sínum, þ.e. þurfa ekki staðfestingu sveitarstjórnar til 
að koma málum í framkvæmd, innan ákveðins fjárhagslegs ramma. Kjörtímabil þeirra er 
samkvæmt samþykktum um stjórn viðkomandi stofnunar. 

1. Almannavarnanefnd Mýra- og Borgarfjarðarsýslu. Tveir fulltrúar og jafnmargir til vara. 
2. Stjórn Dvalarheimilis aldraðra. Fjórir fulltrúar og jafnmargir til vara samkvæmt samþykktum 

fyrir Dvalarheimilið. 
3. Landsþing Sambands íslenskra sveitarfélaga. Þrír fulltrúar og jafnmargir til vara samkvæmt 

lögum sambandsins. 
4. Fulltrúaráð Eignarhaldsfélags Brunabótafélags Íslands. Einn fulltrúi og annar til vara sam-

kvæmt lögum um Brunabótafélag Íslands. 
5. Húsaverndunarsjóður Borgarbyggðar. Tveir fulltrúar og jafnmargir til vara. 
6. Fulltrúaráð Fjölbrautaskóla Vesturlands. Þrír fulltrúar og jafnmargir til vara samkvæmt 

samningi um skólann og ákvæðum laga um framhaldsskóla nr. 92/2008. 
7. Hagasjóður. Þrír fulltrúar úr fyrrum Hraunhreppi. Stjórnin fer með verkefni samkvæmt 

skipulagsskrá fyrir Hagasjóð nr. 593/1994. 
8. Héraðsnefnd Snæfellsnes- og Hnappadalssýslu.Einn fulltrúi og annar til vara. 
9. Fræðslunefnd Eyja- og Miklaholtshrepps. Einn áheyrnarfulltrúi og annar til vara. 

10. Stjórn Menningarsjóðs Borgarbyggðar. Fimm fulltrúar og fimm til vara skv. skipulagsskrá 
sjóðsins. 

11. Stjórn Snorrastofu. Tveir fulltrúar og tveir til vara. 
12. Sjálfseignarstofnun, Arnarvatnsheiði og Geitland. Einn fulltrúi og annar til vara. 

 
5. gr. 

Samþykkt þessi sem bæjarstjórn Borgarbyggðar hefur sett samkvæmt ákvæðum 10. og 25. gr. 
sveitarstjórnarlaga nr. 45/1998 staðfestist hér með til að öðlast þegar gildi. 

 
Innanríkisráðuneytinu, 23. júní 2011. 

 
F. h. r. 

Hermann Sæmundsson. 
Stefanía Traustadóttir. 

__________ 

